App. Civ. 209/09/1

QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMHRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar I-Erbgha, 4 ta’ Mejju, 2022.
Numru 37

Rikors numru 209/09/1 GM

San Lucian Oil Company Limited (C5387)
V.

Direttur Generali (Dwana)

Preliminari:

1. Is-socjeta” attri¢i ntavolat din il-kawza ai termini tal-Artikolu 466(2)

tal-Kap 12 tal-Ligijiet ta’ Malta sabiex topponi ghall-ittra uffi¢jali tal-5 ta’
Frar 2009 (notifikata lilha fit-12 ta’ Frar 2009) li permezz taghha I-
Kontrollur tad-Dwana interpellaha thallas is-somma ta’ €19,157.52

allegatament dovuti bhala hlas ta’ servizz ta’ attendenza ta’ uffi¢jali tad-

Dwana moghti bejn id-19 ta’ Settembru 2006 u I-1 ta’ Settembru 2008.

Hija talbet lill-Prim’ Awla tal-Qorti Civili ssib li tali talba hija nfondata.

2. Permezz ta’ sentenza moghtija fil-25 ta’ Gunju 2019 il-Prim’ Awla
tal-Qorti Civili cahdet it-talba tas-socjeta” attri¢i ghaliex irrizultalha li mhux
minnu |i t-talba ghall-hlas mhix permessa jew saret bil-ksur ta’ xi ligi
komunitarja jew Maltija. Hija pero” kkonkludiet li ma kinitx dovuta s-
somma kollha pretiza mill-Kontrollur tad-Dwana ghaliex irrizultalha li ma
giex pruvat li |-attendenzi kollha li ghalihom kien ged jintalab il-hlas
effettivament saru; ghalhekk irriduciet is-somma mitluba minn €19,157.52
ghal €14,368.14 u ordnat li l-ispejjez kellhom jithallsu 80% mis-socjeta’

attrici u 20% mill-konvenut id-Direttur Generali (Dwana).
3. Minn tali sentenza z-zewq partijiet hassewhom aggravati: is-
soCjeta’ attrici ghaliex giet michuda t-talba taghha, u d-Direttur tad-

Dwana ghaliex [-ammont pretiz gie ridott. Ghalhekk:

a. Is-socjeta” attrici fit-12 ta’ Lulju 2019 interponiet appell principali

guddiem din il-Qorti fejn talbitha thassar is-sentenza appellata u
tiddikjara li d-Dwana m’ghandha I-ebda dritt titlob il-hlas pretiz minnha;
u li Pkaz li ssib li ghandha thallas xi ammont, dan ghandu jigi varjat

minn €14,368.14 ghal €779.78. Bl-ispejjez.

b. |d-Direttur Generali tad-Dwana fil-5 ta’ Awwissu 2019, mar-

risposta tal-appell tieghu interpona appell incidentali, fejn wara li talab

lil din il-Qorti tichad l-appell tas-socjeta” attrici, talabha tvarja s-
sentenza appellata fis-sens li tiddikjara li I-ammont li ghandu jithallas
lilu ghandu jkun dak ta’ €19,157.52, u mhux ta’ €14,368.14, kif ridott

mill-ewwel Qorti. Bl-ispejjez taz-zewq istanzi kontra s-socjeta’ attrici.

4. Ghal intendiment ahjar ta’ dawn Il-appelli din il-Qorti gieghda

tirriproduci s-sentenza appellata.

“II-Qorti:

Rat I-ittra ufficjali datata 5 ta’ Frar 2009 ipprezentata mill-Kontrollur tad-
Dwana, skont id-disposizzjonijiet tal-Art. 466 tal-Kap 12, li permezz taghha
talab lil San Lucian Oil Company Limited thallas €19,157.52 ghal servizz
t'attendenza t'ufficéjali tad-Dwana bejn il-19.09.2006 u 01.09.2008;

Rat ir-rikors li l-istess socjeta ipprezentat fit-3 ta’ Marzu 2009 ghall-finijiet tal-
Art. 466(2) tal-Kap 12, li permezz tieghu eccepiet li hi gatt ma talbet u/jew qatt
ma nghatat ebda servizz kif allegat u/jew fi kwalunkwe kaz mhix tenuta thallas
il-pretensjoni tal-Kontrollur;

Rat ir-risposta tal-Kontrollur tad-Dwana li skont ir-Regolamenti tad-Dwana
(A.L. 486 tal-1957 kif emendat — L.S. 37.05) il-hlas hu dovut kemm jekk giet
mitluba minn San Lucian Oil Company Limited biex ikun jista’ jkompli bin-
negozju tieghu, kif ukoll jekk saret fug ordni tal-Kontrollur biex ihares id-dhul
tal-Gvern;

Semghet ix-xhieda u rat id-dokumenti esibiti;

Rat in-noti ta’ sottomissjonijiet tal-partijiet;

Ikkunsidrat:

FATTI:

llli I-kumpannija rikorrenti, hija wahda mill-grupp ta’ kumpanniji maghrufa
bhala Fazon Group, involute fix-xiri, hazna, u bejgh ta’ prodotti petroliferi,
flimkien maz-zewg kumpanniji I-ohra fug imsemmija li pprezentaw il-kawzi |-
ohrajn li geghdin jimxi kontestwalment ma’ din il-kawza;

llli normalment il-prodotti jaslu fMalta permezz ta’ tanker ta’ terzi, jinhattu fit-

terminals tal-Grupp fBirzebbugia jew fil-Marsa. II-Grupp jixtri wkoll prodotti
minghand terzi li jkunu diga’ jistabu fMalta u fdan il-kaz il-prodotti jitghabbew
fuq barges tal-Grupp u jinhattu fit-terminals tal-Grupp jew jinbieghu lil terzi
bhala bunkers. Generalment, il-prodotti impurtati jergghu jigu esportati u jkunu
fi stat ta’ sospensjonita’ dazju (in bond). Il-movimenti kollha ta’ dawn il-prodotti
huma suggetti ghall-kontroll tad-Dwana ta’ Malta. Is-soc¢jeta’ rikorrenti
ghandha I-obbligu impost fugha bl-Att dwar id-Dazju u s-Sisa kif ukoll bit-
termini u kundizzjonijiet imposti fugha bhala authorized tax warehouse keeper
li tinforma lid-Dwana b’kull movement filwaqt |i dawn tal-ahhar jistghu fid-
diskrezzjoni taghhom jibghatu uffi¢jali biex jaghmlu s-sorveljanza mehtiega;

llli permezz ta’ din il-pro¢edura, ir-rikorrenti gieghdha ssostni li mhix obbligata
taghmel tali hlas skont il-ligi komunitarja u/jew Maltija u li ma nghatat u ma
talbet I-ebda servizz minghand I-intimat;

DRITT KOMUNITARJU

llli fin-nota ta’ sottomissjonijiet taghha, is-soc¢jeta rikorrenti tghid li t-talba tal-
intimat mhix sostnuta mil-ligi Maltija kif ukoll li I-ligi Maltija tmur kontra d-Dritt
Komunitarju u allura ma tiswiex. Dan ghax skontha tikser I-Art. 30 tat-Trattat
dwar il-Funzjonament tal-Unjoni Ewropeja (TFEU) i jistipula li “ld-dazji tad-
dwana fuqg importazzjoni u esportazzjoni u pizijiet li jkollhom effett ekwivalenti
ghandhom ikunu pprojbiti bejn I-Istati Membri. Din il-projbizzjoni ghandha
tapplika wkoll ghal dazji doganali ta’ natura fiskali’. Dan l-artiklu izda jirreferi
ghal dazji jew pizijiet bejn pajjiz membru u iehor u mhux imposti doganali jew
tariffi esterni mposti fuq prodotti importati minn pajjizi barra mill-Unjoni
Ewropeja. Tariffi li I-parti I-kbira taghhom ma jehodhomx il-pajjiz imnejn jigu
mpurtati fl-Unjoni Ewropeja imma jmorru ghand il-Komunita’ li permezz
taghhom ghandha introjtu sostanzjali. Billi din m’ghandhiex servizz doganali
taghha din tingeda bis-servizzi doganali tal-istati membri;

llli ghalhekk il-gurisprudenza tal-Qorti Ewropeja ¢citata mill-attrici u i
tinterpreta u tapplika I-Artiklu 30 mhix applikabbli ghall-kaz prezenti, ghax
titratta kazijiet ta’ impost bejn Stat Membru u iehor. Gurisprudenza li tinstab
irraportata fl-istess ordni li ¢¢itathom I-attrici fil-ktieb E.U. Text, Cases, and
Materials (3rd ed) ta’ Paul Craig u Grainne de Burca (2003) (pagna 584 et
seq), ghalkemm ma taghmel |-ebda riferenza ghal dan is-sors. Skop ewlieni
tal-Art. 30 — u tal-Unjoni Ewropeja nnifisha - hu li ma jkun hemm I-ebda xkiel
ghall-moviment ta’ oggetti bejn Stat Membru u iehor u ghalhekk il-Qorti
Ewropeja tal-Gustizzja kellha twitti kull forma ta’ piz li seta’ jigi impost taht
forma jew ohra biex tissostitwixxi d-dwana bejn Stat Membru u iehor i
tnehhiet, inkella li jghabbi oggett b’pizijiet itqal minn dak li jkollu fi Stat Membru
iehor. Dan biex jassigura spazju wiehed u uniformi ghas-sugq Ewropew. It-
tariffi esterni imposti bejn I-Unjoni Ewropeja u pajjizi terzi huma I-faccata I-
ohra tal-munita fejn I-Unjoni togghod attentat li dawn jitharsu sabiex ma jigix
imminat minn taht l-ispazju komuni intern tas-suq hieles. Ghalhekk is-servizzi
tal-uffi¢jali tad-Dwana Maltija mhux talli m’humiex ta’ xkiel ghas-suqg hieles
imma huma ta’ ghajnuna. M’hemmx dubbju ghalhekk li I-ligi li timponi I-hlas
taghhom mhux bi ksur tal-Art. 30 precitat;

LIGI MALTIJA
[lli kif diga™ a¢¢ennat iktar ‘il fuq, |-attrici tissottometti wkoll li I-ligi Maltija langas

ma tippermetti lid-Dwana titlobha |-hlas tal-attendenza. Is-sustanza tal-kwezit
imressaq mis-socjeta” rikorrenti relatat mal-ligi Maltija hija din: Id-Direttur

Generali tad-Dwana ma jistax jitlob hlas kull meta jaghmel spezzjoni tal-oggett
impurtat ghajr meta I-ligi tawtorizzah jaghmel dan. lI-ligi telenka b’mod ¢ar
dawn l-istanzi. In partikolari, Regolament 43 tal-L.S. 37.05 jawtorizza dan il-
hlas meta persuna titlob li tinghata servizz minn uffi¢jal tad-Dwana barra mill-
post tad-Dipartiment tad-Dwana inkella barra mill-hinijiet tax-xoghol normali
ta’ dan id-Dipartiment. Ir-rikorrenti gatt ma talbet |i tinghata servizz. Hija
sempli¢iment gharrfet lill-intimat kull meta impurtat jew ghamlet xi trasferiment
jew operazzjoni li jagghu tanht il-ligi doganali. Hija giet imgieghla timla kull
darba I-Form 12 Ili permezz taghha titlob permess ghall-attendenza tal-
uffic¢jali tad-Dwana u tintrabat li thallas I-ispejjez involuti anke jekk ma kinitx
obbligata taghmel dan, u fil-fatt kienet tibghathom bla pregudizzju. L-uffi¢jali
tal-intimat, meta jmorru wara taghrif bhal dan, ikunu ged jaghmlu servizz lill-
Istat u mhux lir-rikorrenti;

lIli biex wiehed jasal ghal soluzzjoni ta’ dan il-kwezit, wiehed irid ihares lejn |-
iskop wara I-ligi u r-Regolamenti in kwistjoni. Meta oggett jghaddi minn post
fejn ikun hemm allogjat id-Dipartiment tad-Dwana, wagqt il-hinijiet tax-xoghol
normali ta’ dan id-Dipartiment, ma jkun hemm I-ebda hlas ghall-ispejjez
amministrattivi biex dan id-Dipartiment jaghmel xoghlu. Dan izda mhux il-kaz
jekk oggett jigi mpurtat wara I|-hinijiet normali tax-xoghol, inkella f'post iehor
barra I-premises tad-Dipartiment tad-Dwana. Huwa minnu li biex jiskatta |-
obbligu tal-hlas ta’ spejjez amministrattivi, il-ligi titkellem fuq “servizz” li jigi
“mitlub” minn persuna. Fl-ewwel lok huwa minn lewn id-dinja li persuna li
timporta xi oggett u ma tghaddihx minn xi uffi¢¢ju doganali hija obbligata li
tinforma lill-uffic¢jali tad-Dwana, ghaliex dawn ma jistghux ikunu prezenti
kullimkien u I-hin kollu. Fit-tieni lok is-“servizz” li jintalab ma jistax ikun iehor
ghajr dak li I-uffi¢jali tad-Dwana huma awtorizzati — anzi obbligati — mil-ligi li
jaghmlu u c¢joe™ li ma jkun hemm I|-ebda evazjoni tad-dazju b’dannu ghall-
Unjoni Ewropeja u ghall-kummerc¢janti onesti li jhallsu d-dazju dovut minnhom.
Fi kliem iehor, is-servizz li ghandu fmohhu I-legislatur hu dak li jaghmel is-
sorveljanza mehtiega, jacéerta t-tip u I-kwantita™ ta’ prodott li jkun gieghed jigi
mpurat jew xort'ohra milqut mil-ligi u jipro¢essa I-karti doganali. Mhux
koncepibbli, ghax zgur li jmur lil hinn mill-iskop tal-ligijiet doganali, li I-legislatur
gieghed jikkontempla xi tip ta’ “servizz” iehor, bhal per ezempju s-servizz ta’
gwardjan. L-iskop tal-legislatur jidher ukoll mill-kliem tal-Artiklu 8(1) tal-Kap
381 li jistupula li “Ir-rilaxx ta’ zejt ghall-bunkering ghandu jinghata taht is-
supervizjoni tad-Dwana. L-Awtorita jkollha jedd tissorvelja kull operazzjoni ta’
bunkering u tista’ titlob hlasijiet ghal kull supervizjoni bhal dik hekk kif
jista’ jigi preskritt b’regolamenti”’. Ghalhekk fdan is-sens kull meta s-
socjeta’ rikorrenti avzat lill-intimat bl-importazzjoni ta’ fuel jew movimenti ohra
milqutin mil-ligi doganali, hija kienet effettivament tkun gieghdha titolbu jibghat
[-uffi¢jali tieghu biex jirrendulha “servizz”. Ghall-istess raguni, mhux il-kaz, kif
issostni s-socjeta’ rikorrenti, li giet imgieghla kontra I-ligi li tiffirma I-imsemmija
Form 12. llli ghalhekk il-hlas li jsir ghall-addetti tad-dipartiment doganali huwa
skont il-ligi;

KONTIJIET TA’ XOGHOL LI MA SARX

llli l-attri¢i kkontestat il-kontijiet tal-intimat billi b’mod assidwu, ordnat u
ddettaljat ipprezentat mijiet ta’ dokumenti mir-records taghha li juru d-dati u |-
hinijiet meta ghamlet l|-operazzjonijiet kummercjali taghha, konsistenti
prin¢ipalment fwaste oil removal taz-zejt, u kkomparathom mad-dati u |-
hinijiet moghtija fil-kontijiet tal-intimat. Records li bl-ebda mod ma gew infi¢jati
mill-intimat. Bhala parti mill-operat taghha, s-soc¢jeta’ attri¢i taghmel uzu mit-
terminal imsejjah San Lucian Oil Termial f'Birzebbugia. Id-dhul u hrug huwa

kkontrollat minn uffi¢jal tas-sigurta’ li jzomm registru bl-identita” tal-persuni u
I-hin ta’ dhul u hrug. Permezz ta’ dan ir-registru I-attri¢i kkonstatat bi precizjoni
[-uffi¢jali tad-Dwana li attendew f'dan it-terminal u d-dati u I-hinijiet meta marru
(affidavit ta’ Dr Yvanka Vella a fol 341 tal-process 207/2009 u tabelli
komparattivi Dok YV 03 a fol 426 tal-istess process. Minn analizi ta’ dan ir-
registru jirrizulta li :

(2) ghas-sena 2006 ma kienx hemm registru.

(2) ghas-sena 2007 kien hemm 24% attendenzi mhux irregistrati.
Ghalhekk huwa dovut 76% ta’ dak mitlub.

3) ghas-sena 2008 kien hemm 51% attendenzi mhux irregistrati.
Ghalhekk huwa dovut 49% ta’ dak mitlub.

Mill-ammont mitlub, jekk dan jigi maqsum, ghall-konvenjenza indags fuq tlett
snin, l-ammont dovut jirrizulta li huwa €6,385.84 + €4,853.24 + €3,129.06 =
€14,368.14;

RIKAPITULAZZJONI

llli ghalhekk filwaqt li ma jirrizultax li I-kontijiet mahrugin mill-intimat jiksru jew
mhumiex awtorizzati li jsiru taht il-ligi komunitarja jew il-ligi Maltija, |-attrici
ppruvat li parti minn dawn il-kontijiet ma kinitx dovuta billi ma jirrizultax li fil-
fatt saret l-attendenza tal-ufficjali doganali.

DECIDE
Ghal dawn il-motivi:

(2) tichad il-pretensjoni li t-talba ghall-hlas mill-intimat mhix permessa
jew li saret bil-ksur ta’ xi ligi, kemm komunitarja kif ukoll Maltija;

(2) tiddikjara li parti mill-ammont mitlub ma kienx dovut minhabba li ma
sarux |-attendenzi relattivi mill-uffi¢jali doganali;

3) konsegwentement tiddikjara li I-istess ittra uffi¢jali tal-5 ta’ Frar 2009
fuq riferita ghandha tibga’ effettiva biss kontra I-kumpanija San Lucian Oil
Company Limited a favur tad-Direttur Generali (Dwana) ghall-ammont ta’
€14,368.14.

Tordna li l-ispejjez ta™ din il-pro¢edura jkunu a karigu 80% ghar-rikorrenti u
20% ghall-intimat”.

Rikors tal-appell tas-socjeta’ attrici (12.07.2019):

5.

L-aggravji tas-socjeta’ attrici, in suécint, huma s-segwenti:

L-ewwel aggravju: interpretazzjoni hazina tal-ligi Maltija u tal-fatti

Fl-ewwel lok is-socjeta” attri¢i tilmenta li I-ewwel Qorti bbazat il-

intenzjoni tal-legizlatur.

) Regolament 43 tal-L.S.37.05:

Tilmenta li I-ewwel Qorti ddecidiet li d-Dwana ghandha dritt |i titlob il-
hlas tal-attendenza tal-ufficjali doganali abbazi tar-Regolament 43 tal-
L.S.37.05. Tenfasizza li dan ir-regolament ma jhalli I-ebda lok ghal
interpretazzjoni u li jipprovdi li ghandu jsir il-hlas lid-Dwana meta fuq
talba ghal “servizz” dak is-“servizz” jinghata (a) barra I-konfini tad-
Dipartiment tad-Dwana u (b) wara I-hinijiet normali tax-xoghol.
Targumenta li ghalkemm id-Dwana tirreferi ghall-attendenza taghha
bhala “servizz” lill-operatur, l-attendenza bl-ebda mod ma hija
“servizz”; tghid li biex isiru I-operazzjonijiet jew il-movimenti, |-operatur
m’ghandux bzonn I-ghajnuna tad-Dwana. Targumenta li kieku hekk
kien il-kaz, id-Dwana ma kienx ikollha d-diskrezzjoni tattendix jew le.
Tikkummenta illi li kieku I-legizlatur ried jizgura li I-fizzjali jithallsu min-
negozjanti ghal kull xoghol jew attendenza li jaghmlu, inkluz is-
sorveljanza biex jizguraw li ma jinkisrux ligijiet doganali, kien jipprovdi
li ghal kull attendenza ta’ fizzjal tad-Dwana barra I-hinijiet normali tax-

xoghol jew barra d-dipartiment, il-hlas dejjem ghandu jsir min-

negozjant. Tenfasizza pero’ li dan m’ghamlux.

(i)  L-Art. 8 tal-Kap 381

Tilmenta bil-fatt li [-ewwel Qorti tat piz lill-Artikolu 8(1) tal-Kap 381 (fejn
jinghad |i r-rilaxx taz-zejt ghall-bunkering ghandu jinghata taht is-
supervizjoni tad-Dwana u li d-Dwana ghandha jedd tissorvelja kull
operazzjoni ta’ bunkering u tista’ titlob hlasijiet ghal kull supervizjoni
bhal dik hekk kif jista’ jigi preskritt b’regolamenti). Hija pero
targumenta li tali dispozizzjoni m’ghandha |-ebda applikazzjoni ghal din
il-kawza u li ma jistax wiehed jistriech fugha biex jiddetermina I-
intenzjoni tal-legizlatur fir-rigward tal-Artikolu 43 tal-L.S.37.05

promulgata taht Kap differenti: il-Kap 37.

(i) L-uzu mhux korrett tal-Form 12

Tfakkar li ai termini tal-Art. 33 (li jirregola I-mod kif ghandha tintuza I-
Form 12) il-Form 12 ghandha timtela meta operatur ikun irid jaghmel
xoghol ta’ taghbija qabel jew wara I|-hinijiet legali u ghaldagstant ikollu
bzonn |-attendenza tad-Dwana, u li minhabba I-fatt li |-attendenza trid
tinghata wara I-hinijiet legali I-hlas irid isir mill-importatur. Targumenta
li fdawn il-kazijiet, meta d-Dwana tirCievi rikjesta bil-pro¢edura tal-

Form 12 skont |-Art. 33. id-Dwana m’ghandhiex diskrezzjoni tattendix

jew le: trid tattendi u titlob il-hlas tal-attendenza wara I-hinijiet legali.
Tenfasizza li I-ligi ma taghtix lid-Dwana I|-fakolta’ li tuza |-pro¢edura tal-
Form 12 kif fil-fatt gqieghda tuzaha fil-prattika. Tilmenta li d-Dwana
kkreat procedura indipendenti u kompletament estranea ghad-
dispozizzjonijiet tal-ligi u li b’mod abbuziv ged titlob hlas li m’ghandhiex

titlob.

lt-tieni agqgravju: interpretazzjoni zbaljata tat-TFEU

Fit-tieni lok issostni li I-konkluzjoni tal-ewwel Qorti hija Zbaljata u li I-mizati
huma bi ksur tal-Artikolu 30 tat-TFEU (Treaty on the Functioning of the
European Union). Dan l-artikolu jipprovdi li d-dazji tad-Dwana fuq
importazzjonijiet/esportazzjonijiet u fuq pizijiet b’effett ekwivalenti,
ghandhom ikunu projbiti bejn stati membri, liema projbizzjoni tapplika
wkoll ghal dazji doganali ta’ natura fiskali. Targumenta li I-pozizzjoni ta’
Falzon Group hija li I-hlas tal-attendenza tal-fizzjali mertu ta’ dawn il-
proceduri huwa piz li ghandu effett ekwivalenti ghal dazju. Issostni li
kienet zbaljata I-ewwel Qorti meta qalet li fdan il-kaz m’hemm I-ebda
kwistjoni ta’ piz li jigi mpost bejn stat membru u iehor, u targumenta li din
l-impozizzjoni ta’ hlas tista’ fil-fatt tkun ta’ xkiel ghall-moviment tal-oggett

bejn pajjiz membru u iehor.

lt-tielet_aggravju: il-likwidazzjoni tal-ammonti dovuti u l-apprezzament

Pagna 9 minn 27



App. Civ. 209/09/1

hazin tal-provi

Minghajr pregudizzju ghas-suespost, targumenta li I-uniku ammont li jista’
jkun dovut huwa dak ta’ €1,070.69. Tghid li ghandhom jitnaqqsu wkoll is-
subsistence allowance u t-travelling expenses kif imnizzlin fid-dokumenti
ghaliex ma gewx ikkalkolati skont il-ligi. Tghid li jekk wiehed inaggas tali
spejjez mill-ammonti ghall-attendenza jigi li d-Dwana tista’ titlob biss il-

hlas ta’ €779.78.

Rikors tal-appell tad-Direttur Generali tad-Dwana u appell inéidentali

(12.07.2019):

6. Id-Direttur Generali tad-Dwana wiegeb biex jghid li I-ewwel u t-tieni
aggravji tas-socjeta’ attrici huma nfondati. Kwantu ghat-tielet aggravju
dwar il-quantum tal-hlas (fejn is-socjeta’ attri¢i sostniet li fkaz i I-ewwel
zew§ aggravji taghha ma jintlaqghux, fi kwalunkwe kaz l-ammont i
ghandha tigi ordnata thallas ghandu jigi ridott) huwa spjega li gieghed

iressaq appell in¢identali.

7. L-aggravju relattiv ghall-appell in¢identali tieghu huwa fis-sens li
dato ma non concesso li s-socjeta” attri¢i nnutat xi diskrepanzi dwar meta
attendew I-uffi¢jali tad-Dwana u/jew fil-hinijiet u/jew fl-ammont ta’

pagamenti dovuti skont id-Dwana, tali kontestazzjoni, fi kwalunkwe kaz

imissha saret fil-perjodu relattiv u mhux issa. Jargumenta wkoll Ii jekk is-
socjeta” attrici dehrilha li xi fizzjali mhux tassew attendew, kien jispetta
lilha tressaq tali prova u mhux tillimita ruhha biss sa allegazzjonijiet
infondati li jistghu biss jaghmlu hsara lill-imagini u l-operat tad-Dwana.

Ghalhekk isostni li ghandu jithallas I-ammont kollu pretiz minnu.

Sfond:

8. ll-kumpaniji Waste Oils Company Ltd (socjeta’ attri¢i fil-kawza

207/2009), Falzon Service Station Ltd (soc¢jeta’ attri¢i fil-kawza

208/2009) u San Lucian Oil Company Ltd (soc¢jeta™ attri¢i fil-kawza

209/2009)' huma kumpaniji ta’ Falzon Group, li hija nvoluta fin-negozju
taz-zejt. Joseph Falzon, direttur tal-imsemmija kumpaniji, spjega i I-
prodotti petroliferi jinxtraw u jigu mahzuna Malta fi stat ta’ duty suspension
sakemm jew jinbieghu fuq is-suq Malti jew jergghu jigu esportati. Spjega
li waqt li jkunu geghdin jaghmlu I-attivita™ taghhom ghandhom id-dmir u |-
obbligu li jinfurmaw id-Dwana b’kull moviment li jkun qged isir kif ukoll li
jzommu sistema shiha ta’ rapport li jinghata lid-Dwana perjodikament, u
dan skont il-Kap 382 Att dwar Dazju tas-SISA. (Ovvjament iqum il-bzonn
li d-Dwana tigi nfurmata minhabba li |-attivita™ ma tkunx ged issir fxi

uffic¢ju doganali).

I L-imsemmija kawzi 207/2009, 208/2009 u 209/2009 geghdin jinstemghu flimkien.

9. Meta s-socjetajiet imsemmija jinformaw lid-Dwana bil-movimenti li
jkunu ser jaghmlu (liema movimenti ma jkunux ged isehhu fid-dipartiment
tad-Dwana) hija fid-diskrezzjoni taghha tibghat ir-rapprezentanti taghha
fuq il-post sabiex jissorveljaw l-operat. Gieli anke ordnat spot checks biex
tramite I-fizzjali taghha tac¢erta ruhha li I-kumpaniji ta’ Falzon Group

geghdin jimxu skont il-ligi.

10. ll-vertenza in kwistjoni bazikament tirrigwarda I-fatt |li d-Dwana
tippretendi hlas ghall-attendenza tal-fizzjali. 1d-Dwana ssostni li ghandha
dritt titlob il-hlas ghal kull attendenza li ssir mill-fizzjali taghha kull darba li
jsir xi moviment tal-prodotti petroliferi ta’ Falzon Group kif ukoll kull darba
li jidhrilha li ghandha taghmel ¢ertu spezzjonijiet. Hija ssostni dan abbazi
tal-Ligi Sussidjarja 37.05. Issostni li meta tkun ged tibghat il-fizzjali biex
jaghmlu |-moniteragg tal-movimenti, jew I-ispezzjonijiet, dan taghmlu
b’konsegwenza tal-fatt li tkun iréeviet rikjesta minghand is-socjeta’

rispettiva.

11. Is-socjetajiet ta’ Falzon Group invece ma jagblux. Isostnu li I-ebda
hlas ma hu dovut ghall-attendenza ghaliex huma ma “talbu” I-ebda
“servizz” minghand id-Dwana. Inoltre jargumentaw li jekk id-Dwana tat xi

servizz dan ibbenefika lill-Istat u mhux lihom.

Konsiderazzjonijiet:

L-ewwel aqgravju: il-ligi Maltija

12. L-ewwel Qorti ghamlet referenza ghar-Regolamenti tal-L.S.37.05,
u spjegat li fihom hemm elenkat b’mod ¢ar l-istanzi fejn id-Dwana tista’

titlob il-hlas. Acéennat partikolarment ghar-Regolament 43 li jipprovdi

hekk: (enfasi ta’ din il-Qorti)

“43.(1) Meta xi servizz jinghata minn uffi¢jal tad-Dwana barra mill-konfini tad-
Dipartiment tad-Dwana jew barra |-hinijiet normali tax-xoghol ta’ dak id-
dipartiment, ghandu jithallas, malli jintalab, lill-Kontrullur, mill-persuna li fuq it-
talba taghha dak is-servizz jinghata, dritt li jkun dags is-sahra kalkolata bir-rati
li I-Gvern minn Zmien ghal Zmien ihallas lil dawk |-ufficjali ghal attendenzi bhal
dawk bis-sahra, flimkien ma’ dritt amministrattiv ta’ ghaxra fil-mija kalkolat fuq
id-dritt kollu u I-ispejjez, jekk ikun hemm...”

13. B’referenza ghall-argument tas-socjetajiet ta’ Falzon Group fis-
sens li huma qatt ma “talbu” i jinghataw “servizz”, izda |i huma
sempli¢ciment infurmaw lid-Dwana kull meta mportaw jew ghamlu xi
operazzjoni li taga’ taht il-ligi doganali, u li gew imgieghla jimlew il-Form
12 li permezz taghha jigi li wiehed ged jitlob permess ghall-attendenza
tal-uffi¢jali tad-dwana u jintrabat li jhallas |-ispejjez involuti, I-ewwel Qorti

rriteniet is-segwenti:

- Huwa naturali li persuna li tkun ser timporta oggett mhux minn xi

ufficju doganali ghandha tinforma lid-Dwana;

- Is-servizz li jaghtu I-fizzjali tad-Dwana ma jistax ikun iehor ghajr

dak li huma obbligati jaghmlu, ¢ioe’ li jassiguraw li jkunu geghdin jigu

mharsa I-ligijiet doganali.

- Is-“servizz” li ghandu fmohhu I-legizlatur (fir-Regolament 43 tal-

L.S.37.05) huwa dak li jaghmel is-sorveljanza mehtiega, ja¢certa t-tip
u I-kwantita™ ta’ prodott li jkun ged jigi mportat jew xort’ ohra milqut mil-

ligi doganali u jipprocessa I-karti. Mhux konc¢epibbli servizz iehor.

- Tali skop tal-legizlatur johrog “ukoll” mill-kliem tal-Artikolu 8(1)

tal-Kap 381 fejn hemm stipulat li r-rilaxx taz-zejt ghall-bunkering

ghandu jsir tanht is-supervizjoni tad-Dwana, li tista’ titlob hlasijiet ghal

kull supervizjoni bhal dik “hekk kif jista’ jigi preskritt b’regolamenti”.

- Kull meta s-soc¢jetajiet ta’ Falzon Group infurmaw lid-Dwana bil-

movimenti milqutin bil-ligi doganali hija “effettivament kienet ged “titlob”

is-“servizz” tal-attendenza tal-uffi¢jali.

- Ghalhekk ma jistax jitgies li giet imgieghla tiffirma I-Form 12.

14. L-ewwel aggravju tas-socjeta” attrici jirrigwarda |-mod kif I-ewwel

Qorti interpretat ir-Regolament 43. Tilmenta li I-ewwel Qorti marret lil

hinn minn qari litterali tar-Regolament u wessghet I-interpretazzjoni ta’

“servizz” u ta’ “talba”. Tenfasizza li |-fatt li tkun infurmat lid-Dwana bil-

moviment li tkun ser taghmel ma jammontax ghal talba ghall-attendenza
tal-fizzjali, u li s-sorveljanza li jaghmlu I-fizzjali ma hu I-ebda “servizz” fil-

konfront taghha. |zzid tghid li r-referenza ghall-Art. 8(1) tal-Kap 381 ma

tistax tintuza bhala fondament ghall-interpretazzjoni tal-intenzjoni tal-
legizlatur tar-Regolament 43, u kuntrarjament ghal dak li qalet I-ewwel

Qorti ssostni li d-Dwana mhux ged taghmel uzu korrett tal-Eorm 12.

15. Is-socjeta’ attrici appellanti tilmenta |i ladarba I-kliem tar-
Regolament 43 huma ¢ari hafna, tali regolament ma kellux jigi interpretat
bil-mod wiesgha li ghamlet I-ewwel Qorti. Targumenta wkoll li I-ligi
tippermetti lid-Dwana titlob il-hlas tal-attendenza tal-fizzjali taghha f'¢ertu
kazijiet biss. Hija fdan ir-rigward taghmel riferenza ghal diversi
regolamenti ohra elenkati fil-L.S.37.05. Din il-Qorti ser tac¢enna ghal

uhud minnhom:

Req. 3(2):

“Izda, meta |-garr ta’ merkanzija jsir nhar ta’ Sibt, il-Fadd jew fgurnata
ta’ vakanza pubblika, jew granet tax-xoghol barra mis-Sibt, bejn is-
6.00p.m. u s-6.00a.m. mill-1 ta’ Ottubru sal-31 ta’ Marzu inkluzivament,
il-braken, fdan il-kaz, ghandhom dejjem jigu skortati minn uffi¢jal tad-
Dwana u l-ispiza ta’ din l-iskorta ghandha tithallas mill-agent tal-
bastiment jew mill-persuna li fuq it-talba taghha I-ufficjal jigi nkarigat.”

Req. 5(2):

‘“Meta I|-Kontrullur tad-Dwana jaghti permess |i merkanzija ghat-
trasbord tista’, minghajr ma tkun ezaminata, tinhareg minn taht il-
verandi jew mill-imhazen tad-depozitu u titghabba fuq barkun, huwa

jJista’ jinnomina uffi¢jal biex joqghod ghassa ma’ dak il-barkun ghall-
finijiet tad-dazju, u l-ispiza ta’ dik il-ghassa ghandha tithallas mill-
persuna li lilha jkun gie moghti dak il-permess.”

Req. 5(4):

“Meta jinzammu bhejjem bejn il-hinjjiet tal-4.30p.m. u s-7.30a.m.
fwesgha tad-Dwana ghall-iskop tal-artikolu 4(2) tal-Att dwar I-Uzin tal-
Bhejjem importati ghas-Simna, il-Kontrullur tad-Dwana jista’ jinnomina
ufficjal jew uffi¢jali biex jghassu dawk il-bhejjem ghall-finijiet ta’ dazju, u
I-ispiza ghal din il-ghassa ghandha tithallas mill-importatur tal-bhejjem
jew mill-persuna li tkun gieghda timportahom.”

Reg. 33:

“In-negozjanti jew persuni ohra li jkunu jridu jaghmlu x-xoghol tat-
taghbija qabel jew wara I-hinijiet legali kif imfissrin fl-artikoli 9 u 10 tal-
Ordinanza tad-Dwana, jew nhar ta’ Sibt, il-Hadd jew f'qurnata i tkun
vakanza pubblika, ghandhom jaghmlu talba bil-miktub fuq il-formula
stabbilita tad-Dwana (Nru. 12), lill-Kontrullur tad-Dwana, u ghandhom
inizzlu fiha l-isem tal-bastiment, ix-xorta ta’ servizz mehtieg, kif ukoll il-
hin li fih dan is-servizz ghandu jibda. Kull talba ghandu jkollha maghha
I-obbligazzjoni tal-hlas tal-ispejjez li jsiru.”

Reqg. 41:

“41.(1) Meta, wara Ii ssir talba, ufficjal tad-Dwana jkun imgabbad
fuq |-ghassa tal-merkanzija ghal ghanijiet ta’ erarju kif provdut fir-
regolament 5(1), (2) jew (4) jew meta dak is-servizz ikollu jhallas ghalih
xi hadd iehor barra I-Gvern kif provdut taht is-sub-regolament (3) tal-
istess regolament, ghandu jithallas lill-Kontrullur dritt skond ir-rati
specifikati fir-regolament 43.

(2) L-istess dritt ghandu jithallas lill-Kontrullur ghal kull servizz iehor
mhux specifikat taht id-dispozizzjonijiet ta’ dawn ir-Regolamenti u li jsir
minn xi uffi¢jal tad-Dwana fuq it-talba tan-negozjanti jew ohrajn.

(3) Kull meta I|-Kontrullur jordna Ii ufficjal tad-Dwana ghandu jigi
mgabbad li jissorvelja bastiment, sew minn abbord sew minn fuq xi
moll, filwaqt li dak il-bastiment ikun irmiggat f'xi port, sabiex jithares sew
id-dhul tal-erarju, il-kaptan tal-bastiment jew |-agent tieghu ghandu
Jhallas lill-Kontrullur dak id-dritt skond ir-rati specifikati fir-regolament
43.”

16. Is-socjeta’ attrici taccenna ghall-principju ubi lex voluit dixit u
targumenta li meta d-Dwana timponi |-obbligu tal-hlas ghall-attendenza
fkazijiet li ma jaqawx fil-parametri tar-Regolamenti hija tkun ged tagixxi

ultra vires.

17. Din il-Qorti pero’ tosserva li r-Regolament 41(2) jikkontempla
“servizzi” li ma jkunux imsemmija specifikatament tanht ir-Regolamenti u
tghid li fir-rigward taghhom il-hlas ghandu jsir skont kif provdut fir-
Regolament 43. Ghalhekk kwalsiasi xoghol li sar mill-fizzjali tad-Dwana
meta kienu qed jattendu ghall-operazzjonjiet tas-soc¢jeta” attrici

jinkwadraw bhala “servizz” taht il-L.S.37.05.

18. Kwantu ghall-argument tas-socjeta attrici li hija gatt ma “talbet” li

tinghata s-servizz, dan assolutament ma jregix. Bil-fatt li hija tinforma lid-

Dwana b’kull moviment tal-prodotti petroliferi li jkunu ser isiru (kif fil-fatt

hija obbligata li taghmel) hija ne¢essarjament tkun gieghda titlob lid-

Dwana tibghat lill-fizzjali taghha sabiex jissorveljaw ix-xoghol. Hija haga

logika li r-raguni ghaliex hija obbligata li tgharraf lid-Dwana huwa proprju
sabiex id-Dwana tkun fpozizzjoni li tibghat lill-fizzjali taghha sabiex
jissorveljaw il-movimenti. Jekk id-Dwana mhux dejjem tibghat il-fizzjali
taghha dak huwa nuqqgas tad-Dwana, u c¢ertament mhux il-kaz li

tippretendi hlas fir-rigward. Izda dan xejn ma jnaggas mill-fatt li s-socjeta’

attri¢i tkun “talbet” |-attendenza tad-Dwana.

19. Is-socjeta’ attrici appellanti targumenta wkoll li I-ewwel Qorti ma
setghetx tuza I-Art. 8(1) tal-Kap 3812 (Att dwar Taxxa fuq bunkering ta’
Zjut) bhala bazi ta’ interpretazzjoni taghha tar-Regolament 43, ossia li d-
Dwana tista’ titlob hlasijiet ghas-sorveljanza li taghmel fir-rigward tal-
movimenti tal-prodotti petroliferi barra mill-konfini tad-dipartiment tad-
Dwana. Targumenta li bl-ebda mod ma jista’ r-Regolament 43 tal-
L.S.37.05jigi estiz biex ikopri wkoll il-hlas li rriserva dritt ghalih il-legizlatur
tant I-Artikolu 8(1) tal-Kap 381. Hawnhekk ukoll din il-Qorti ma tarax li
ghandha ragun. Fl-ewwel lok kif tajeb ikkummenta d-Direttur Generali
(Dwana) fir-risposta tal-appell tieghu, il-konsiderazzjonijiet tal-ewwel
Qorti ma kinux ibbazati unikament fuq analogija mal-Artikolu 8(1) tal-Kap
381, izda ghamlet referenza ghal dan I-artikolu “ukoll” sabiex tintwera
ulterjorment I-intenzjoni tal-legizlatur. Fit-tieni lok dan is-subin¢iz jghid li
d-Dwana tista’ titlob il-hlas ghal kull supervizjoni ta’ bunkering (li hija
wahda mill-operazzjonijiet li jkollha s-soc¢jeta’ attri¢i) “hekk kif jista’ jigi
preskritt  b’Regolament”. Ir-Regolament 43 tal-L.S.37.05 allura

certament li jinkwadra taht dan is-sub-inciz.

20. Kwantu ghall-kwistjoni dwar il-Form 12, fejn is-socjeta” attri¢i tghid

2 “Ir-rilaxx ta’ zejt ghall-bunkering ghandu jinghata taht is-supervizjoni tad-Dwana. L-Awtorita
jkollha jedd tissorvelja kull operazzjoni ta’ bunkering u tista’ titlob hiasijiet ghal kull supervizjoni
bhal dik hekk kif jista’ jigi preskritt b’regolamenti.”

li gieghda tintuza hazin, din il-Qorti wkoll ma tarax li I-argument taghha
jregi. Harsa lejn il-Form 12 kif tinsab fir-Raba’ Skeda (Formoli) tal-
L.S.37.05 turi li din ghandha timtela min-negozjant meta tkun necessarja
|-attendenza tal-fizzjali tad-Dwana. Fuq il-formola stess hemm elenkati
diversi servizzi (ara footnote)®. Dawk elenkati minn (a) sa (h) huma
servizzi specifici filwaqt li (g) jaqra hekk: “kif rikjest b’Regolamenti tad-

Dwana”.

21. Minn dan kollu jirrizulta li s-servizzi rezi mill-agenti tad-Dwana waqt
l-attendenza taghhom fir-rigward tal-movimenti tal-prodotti petroliferi tas-
socjeta” attrici huma koperti mil-L.S.37.05; inoltre ladarba (ghar-
ragunijiet fuqg moghtija) bil-fatt li s-socjeta” attri¢i tkun infurmat lid-Dwana
bl-operazzjonijiet taghha dan ghandu jitgies bhala ekwivalenti ghal “talba”
ghall-attendenza tal-fizzjali taghha, isegwi li kull meta giet mitluba tiffirma

I-Form 12, dan ma kienx kontra I-ligi.

22. Langas ma jredi l-argument tas-socjeta’ attri¢i, li ladarba bl-

8 Form 12:
“Talba ghall-prezenza ta’ uffic¢jali tad-Dwana

Nitlob permess ghall-prezenza tal-uffi¢jali tad-Dwana biex:

a) Jirrilaxxaw il-merkanzija;

b) Jiskurtaw il-merkanzija;

c) Jaghmlu ghassa ma’ merkanzija;

d) Zbark ta’ merkanzija;

e) Ji¢cekkjaw merkanzija ghall-esportazzjoni;

f) Ghadd ta’ merkanzija

g) Kifrikjest b’regolamenti tad-Dwana.
Nintrabat li nhallas I-ispejjez kollha ghall-prezenza tal-Uffi¢jali tad-Dwana mehtiega ghal dan ix-
xoghol u servizzi ohra.”

Pagna 19 minn 27



App. Civ. 209/09/1

attendenza tal-fizzjali tad-Dwana ma rrekat I-ebda benefi¢¢ju allura tali
attendenza m’ghandhiex titgies bhala “servizz”. L-attendenza tal-fizzjali
tad-Dwana fir-rigward tal-movimenti tal-prodotti petroliferi tas-socjeta’
attri¢i barra mill-konfini tad-Dipartiment tad-Dwana huwa “servizz” li s-

soc¢jeta’ attrici trid thallas tieghu abbazi tal-L.S.37.05. Issir referenza

f'dan ir-rigward ghas-sentenza moghtija fil-11 ta’ Marzu 2002 fil-kawza fl-
ismijiet S Mifsud & Sons Ltd v. Kontrollur tad-Dwana, rigwardanti

ghassa ta’ bastiment fejn il-Qorti tal-Appell (Sede Inferjuri) irriteniet hekk:

“Is-socjeta appellata ghandha thallas ghall-ghassa mhux ghax dak
huwa servizz li sar lilha fl-interess taghha, izda ghax il-ligi tghid illi I-hlas
isir mill-persuna li fisimha I-merkanzija tigi zbarkata.”

lt-tieni aggraviju: il-ligi komunitarja

23. L-ewwel Qorti rriteniet li s-servizzi tal-uffi¢jali tad-Dwana Maltija
mhux talli mhumiex ta’ xkiel ghas-suq hieles imma huma ta’ ghajnuna.
Irriteniet li ma hemmx dubju li I-ligi li timponi I-hlas taghhom mhux bi ksur
tal-Artikolu 30 tal-TFEU (Treaty on the functioning of the European Union)
li jipprovdi li:
‘ld-dazji tad-dwana fuq importazzjoni u esportazzjoni u pizijiet li
Jkollhom effett ekwivalenti ghandhom ikunu pprojbiti bejn [-Istati

Membri. Din il-projbizzjoni ghandha tapplika wkoll ghal dazji doganali
ta’ natura fiskali.”

24. Is-soc¢jeta’ attrici invece ssostni illi kienet zbaljata I-ewwel Qorti

meta kkonkludiet hekk. Targumenta li l-istati membri mhumiex permessi

Pagna 20 minn 27



App. Civ. 209/09/1

jaddottaw mizuri ohra li ma jigux klassifikati teknikament bhala dazju
doganali, izda li fil-prattika ghandhom I-istess effett. Targumenta li I-hlas
tal-attendenza tal-fizzjali mertu ta’ dawn il-pro¢eduri huwz piz li ghandu
effett ekwivalenti ghal dazju li jigi applikat b’'mod differenti sempli¢iment
minhabba I-fatt |i I-prodotti petroliferi taghhom ikunu gasmu I-fruntiera ta’

Malta.

25. Din il-Qorti ghal darb’ ohra ma ssibx li I-ilment tas-soc¢jeta” attrici
huwa fondat. Kif spjegat I-ewwel Qorti I-Artikolu 30 jirreferi ghal dazji jew
pizijiet bejn stat membru u iehor u mhux imposti doganali jew tariffi esterni
imposti fuq prodotti importati minn pajjizi barra mill-Unjoni Ewropea.
Dawn tal-ahhar fil-parti I-kbira taghhom imorru ghand il-Komunita™ peress
li I-fruntiera tal-istat membru effettivament tkun il-fruntiera tal-Unjoni
Ewropea u s-servizzi doganali affettwati mill-istat membru fil-fatt ikunu
ged iservu lill-Komunita® li m’ghandhiex is-servizzi doganali propriji
taghha. Ghalhekk il-gurisprudenza tal-Qorti Ewropea rigwardanti kazijiet
ta’ mpost bejn stat membru u iehor li taghmel referenza ghaliha s-socjeta’

attri¢i, hija rrilevanti ghall-kaz in kwistjoni.

lt-tielet aggravju u I-appell in¢identali: il-quantum tal-hlas dovut

26. Kemm is-soc¢jeta” attri¢i u kif ukoll id-Dwana ma jagblux fuq il-

quantum tal-hlas dovut. Is-soc¢jeta’ attri¢i da parti taghha ssostni li fkaz

li I-ewwel zewq aggravji taghha jirrizultaw infondati (kif fil-fatt hu |-kaz) din
iI-Qorti ghandha tirridu¢i s-somma ulterjorment minn €14,368.14 ghal
€779.78.* Id-Dwana invece ssostni li ghandu jithallas l-ammont kollu

pretiz, ¢ioe” €19,157.52.

27. Is-socjeta” attri¢i kkontestat il-kontijiet tad-Dwana. Hija gabblet il-
kontijiet mar-records taghha minn fejn irrizulta li mhux I-attendenzi kollha

li d-Dwana tallega li saru fil-fatt saru.

28. Minn analizi tar-registru tad-dhul u I-hrug li jinzamm mill-uffi¢jal tas-

sigurta” fis-San Lucian Oil Terminal fBirzebbugia, jirrizulta s-segwenti:

2006 Ma kienx hemm registru
2007 Kien hemm 24% attendenzi mhux irregistrati
2008 Kien hemm 51% attendenzi mhux irregistrati

L-ewwel Qorti gieset li ghal kull sena ged tintalab is-somma ta’ €6,385.84

(ghalhekk fuq tliet snin is-somma totali mitluba hija €19,157.53).

a. Fir-rigward tas-sena 2006, ladarba ma nzamm I-ebda registru,

gieset li hija dovuta s-somma kollha mitluba ta’ €6,385.84;

b. Fir-rigward tas-sena 2007, ladarba kien hemm 24% tal-

4€8,743.58 - €1,886.33 (subsistence alllowance u travelling expenses) = €6,857.25.

attendenzi mhux irregistrati gieset li hija dovuta biss 76% mis-somma

mitluba, u allura €4,853.24; u

C. Fir-rigward tas-sena 2008, ladarba kien hemm 51% tal-
attendenzi mhux irredistrati gieset li hija dovuta biss 49% mis-somma

mitluba, u allura €3,129.06.

Ghalhekk ikkonkludiet li mis-somma ta’ €19,157.53 hija dovuta biss is-

somma ta’ €14,368.14.

29. Din il-Qorti tqis li ghalkemm huwa iktar facli li wiehed jipprova xi
haga pozittiva milli xi haga negattiva ma ffissirx li r-records tas-socjeta’
attrici m’ghandhomx jitgiesu bhala prova suffi¢jenti. Ghandu jinghad ukoll
li mhux inverosimili li I-ufficjali ma kinux prezenti ghall-attendenzi kollha
reklamati mid-Dwana, dan anke tenut kont tal-fatt li jirrizulta li ghal xi
zmien kienet ged tigi utilizzata fotokopja tal-Form 12 bil-firma ta’ ¢ertu
Charlot Marsten li ma kienx ghadu mpjegat ma’ Falzon Group, fatt |i juri
li I-mili tal-Form 12 kien ged isir pjuttost bl-addo¢¢ u mhux b’mod
responsabbli (anke jekk, kif targumenta d-Dwana s-socjetajiet ta’ Falzon

Group ma kinux attirawlha |-attenzjoni).

30. Is-socjeta” attrici ssostni li ghall-attendenza li effettivament saret,

fl-ahjar ipotesi ghad-Dwana, |-uni¢i ammonti li jistghu jkunu dovuti minnha

ghall-attendenza huwa ta’ €1,070.69. Din il-Qorti invece hija tal-fehma li
kienet korretta l-ewwel Qorti meta ghas-sena 2006, fejn ma kienx
jinzamm registru (u allura s-socjeta’ attrici ma kellhiex records tad-dhul u
I-hrug tal-fizzjali tad-dwana) qieset li kellha tithallas is-somma kollha
pretiza mid-Dwana, u ghas-snin 2007 u 2008, fejn is-soc¢jeta’ attri¢i kellha
r-records tad-dhul u I-hrug tal-fizzjali tad-Dwana naqqgset mill-ammonti
pretizi dawk il-persentagg ta’ attendenzi li s-socjeta™ attri¢i rrizultalha i

ma sarux (¢ioe" 1-24% li ma sarux fl-2007 u I-51% li ma sarux fl-2008).

31. Is-soc¢jeta’ attrici ssemmi wkoll it-travelling expenses u s-
subsistence allowance. Tghid li dawn ma gewx ikkalkolati skont il-ligi u
ghalhekk ghandhom jithaqgsu. Jidher li fdan ir-rigward tippretendi li

ghandu jitnagqas l-ammont ta’ €290.91°.

32. Kwantu ghat-travelling expenses tilmenta li d-Dwana dejjem

tapplika l-istess rata u ma taghtix il-lokalita™ tal-attendenza li tkun saret u
li ghalhekk ma hemmx mezz biex tigi kkalkulata d-distanza bejn id-Dwana
u I-lokalita’, jekk hemmx karozza tal-linja ghal tali lokalita’ u jekk it-
travelling expenses humiex ikkalkulati b’mod korrett. F’dan ir-rigward id-
Dwana kkummentat li huwa ta’ ghajb li s-socjeta” attrici ged tikkontesta

anke |-metodu tat-trasport ghaliex wara kollox kien fl-ahjar interess tas-

5 Dan ghaliex wara li qalet li ghandha thallas biss €1,070.69 rapprezentanti |-attendenzi li
effettivament saru, wara li naggset I-ammont relattiv ghat-travelling expenses u s-subsistence
allowance galet li ghandha thallas biss €779.78.

socjeta” attric¢i li I-uffi¢jali jassistuha fl-igsar zmien possibbli u bl-iktar mod
spedit. Tac¢enna wkoll ghax-xhieda ta’ Anthony Zammit fejn qal i fil-
maggoranza assoluta tal-kazijiet ma jkunx hemm acéess ghat-trasport
pubbliku u apparti minn hekk il-fizzjali jaghzlu li jivvjaggaw bil-karozzi
minhabba raduni ta’ speditezza li finalment takkomoda lil min ged jitlob

is-servizz.

33. Ir-Regolament 43(4) jipprovdi kif ghandhom jigu kkalkulati I-ispejjez
tat-trasport meta dan ma jkunx gie provdut mill-persuna li tkun talbet I-
attendenza. Anthony Zammit mid-Dwana fir-risposti guramentati tieghu

LN 11

spjega kif jigu kkalkulati r-rati u anke pprezenta lista ta’ “guidelines to
travelling expenses at merchant’s request” li fiha hemm elenkati r-rati tat-
trasport skont il-lokalitajiet. Ghalkemm huwa minnu li fuq I-invoices ma
jigux indikati I-lokalitajiet u d-distanzi, din il-Qorti ma tarax ghaliex
ghandha tiddubita mir-rati li nhadmu ghall-finijiet ta’ spejjez tat-trasport.
Hekk per ezempju anke mad-daqgqa t'ghajn jidher li fejn il-hinijiet ma kinux
dawk tax-xoghol normali, gew applikati rati li huma oghla minn meta I-
hinijiet huma waqt il-hin tax-xoghol. Inoltre tagbel mal-argument tad-
Dwana li I-uzu tal-karozza tal-linja mhux wisq prattiku meta fizzjali tad-

Dwana jenhtigilhom jattendu bi speditezza biex jissorveljaw il-movimenti

petroliferi tas-socjetatjiet ta’ Falzon Group.

34. Kwantu ghas-subsistence allowance tilmenta li din gieghda tigi

mposta b’'mod arbitrarju fis-sens li gieghda tigi mposta b’'mod generali
(€1.98); u mhux fit-termini tar-Regolament 44. F’dan ir-rigward id-Dwana
spjegat li s-sezzjoni kompetenti biex tahdem tali hlas hija dik tal-Accounts
tad-Dipartiment tad-Dwana li tahdem tali allowance ghal kull uffi¢jal skont

il-kriterji tar-Regolament 43 u 44.

35. Ir-Regolament 44 jipprovdi dwar kif ghandu jinhadem is-
subsistence allowance. Jipprovdi li (a) meta uffi¢jal tad-Dwana jattendi
ghal dmirijietu fpost li jkun iktar minn hames kilometri boghod mill-
istazzjoni tieghu, jew (b) dawk id-dmirijiet ikunu aktar minn hames sighat
ghandu jithallas dritt ta’ sussistenza bir-rati li I-Gvern minn zmien ghal
zmien ihallas lil dawk I-uffi¢jali ghal dawk I-attendenzi. Harsa lejn I-
invoices turi li kull kaz tigi applikata rata ta’ sussistenza ta’ €1.98. Peress
li -Regolament 44 ma jikkwantifikax ir-rata, u peress li mhux indikati d-
distanzi fuq I-invoices (ghalkemm huma ndikati I-hinijiet) ma tistax din il-
Qorti tevalwa jekk tali subsistence allowances marrux kontra I-ligi, kif

tallega s-socjeta’ attrici.

36. Fid-dawl ta’ dan kollu din il-Qorti ma jidhrilhiex li huwa I-kaz li

tnaqqas tali ammont ta’ €290.91.

Decide

37. Ghal dawn il-motivi tichad |-appell tas-socjeta’ attrici u Il-appell

incidentali tad-Direttur Generali (Dwana) u tikkonferma s-sentenza

appellata fl-intier taghha.

38. L-ispejjez tal-appell principali ghandhom jithallsu mis-socjeta’

attrici u dawk tal-appell inc¢identali ghandhom jithallsu mid-Direttur

Generali (Dwana).

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
rm

